
1 PENDAHULUAN

Tidak dapat dinafikan bahawa setiap negara terdiri daripada sekumpulan masyarakat yang besar yang mempunyai pelbagai budaya dan sejarah masing-masing. Ketiga- tiga faktor masyarakat, sejarah dan budaya memainkan peranan yang penting dalam memajukan sesebuah negara. Malaysia sebagai sebuah negara yang terdiri daripada masyarakat berbilang kaum semestinya sentiasa berusaha melaksanakan kehidupan yang harmoni untuk mewujudkan perpaduan sejati. Dalam hal ini, sesebuah negara tidak akan dapat diwujudkan sekiranya masyarakat tidak bekerjasama dan tidak mengharagai sejarah. Bagi masyarakat, masyarakat yang saling bekerjasama dan menghormati antara satu sama lain tidak mengira bangasa dan agama dapat mewujudkan negara yang aman dan stabil. Budaya pula adalah perbuatan sesebuah masyarakat yang boleh dipengaruhi oleh alam sekitar, keluarga, budaya yang baik dapat melahirkan masyarakat yang bermoral seterusnya dapat mengelakkan perselisihan faham. Setiap negara juga mempunyai sejarah sendiri iaitu sejarah baik dan sejarah buruk. Ini amat penting untuk masyarakat mengetahui sejarah negara sendiri supaya dapat mengambil iktibar dari sejarah lalu dan matang dan berhati-hati pada masa akan datang. Oleh itu,masyarakat, budaya dan sejarah menjelaskan beberapa konsep penting berkaitan bidang ilmu yang berkaitan agar kita memahami perkembangan negara Malaysia secara lebih holistik.

2 SEJARAH

2.1 Definisi Sejarah
Sejarah bermaksud ("menyiasat/inkuiri, ilmu yang diperolehi melalui kaedah penyiasatan") adalah penemuan, pengumpulan, pengurusan, dan persembahan maklumat terhadap peristiwa yang telah berlaku.Ia juga bermaksud tempoh masa yang lalu selepas catatan penulisan telah dicipta.[1]  Bidang sejarah merupakan bidang yang amat mementingkan penelitian dan penyelidikan ke atas sesuatu fakta sejarah dengan penuh bertanggungjawab demi mencari dan mewujudkan kebenaran mengenai kehidupan pada masa lalu atau peristiwa lampau. Ahli sejarawan telah mengumpulkan fakta-fakta sejarah dan menghasilkannya dalam bentuk penulisan dan pensejarahan. Mereka membuat tafsiran berdasarkan fakta yang diperolehi melalui bukti-bukti dan sumber-sumber yang sahih. Dalam membincangkan mengenai aliran objektif dan subjektif, E.H Carr dalam bukuya ‘What is History’ berpendapat bahawa kedua-duanya aliran ini mempunyai hubungkait untuk memastikan objektiviti sejarah. 
Objektiviti berasal dari perkataan asal ‘objektif’. Menurut Kamus Dewan, objektif bermaksud suatu kenyataan atau fakta sebenar yang tidak dipengaruhi atau dikuasai oleh perasaan atau prasangka sendiri (Noresah Baharom(pysn), 2000). Menurut pandangan Abdul Rahman Haji Abdullah dalam penulisan bertajuk Pengantar Ilmu Sejarah (1994), beliau mendefinisikan sejarah objektif sebagai sejarah sebagaimana terjadinya (Abdul Rahman Haji Abdullah, 1994). Pandangan ini selari dengan teori terkenal oleh Leopold Von Ranke, iaitu wie es eigentlich gewese yang  bermaksud ‘seperti sebenarnya ia berlaku’ (Muhd. Yusof Ibrahim & Mahayudin Haji Yahya, 1988)

Aliran objektif ini didasari oleh tradisi emperisme John Locke dan positivesme Aguste Comte yang melihat adanya pemisahan di antara subjek dan objek. Karya sejarah yang dikatakan bersifat objektif ini pada asalnya adalah satu penulisan yang merupakan tafsiran atau penerangan terhadap sesuatu peristiwa sejarah berdasarkan kepada sumbernya yang masih kekal. Hasil tafsiran itu haruslah dipertahankan kebenarannya untuk sementara waktu sehinggalah wujudnya pentafsiran baru yang akan mengambil alih tempat tersebut.

Menurut Kamus Dewan, subjektif pula bermaksud pandangan orang atau pihak yang menilai (tidak pada ciri-ciri sebenar sesuatu yang di nilai atau dilihat) iaitu melihat dari sudut pandangan atau mengikut perasaan (Noresah Baharom(pysn),2000). Hal ini dapat dilihat apabila tafsiran yang dilakukan lebih dipengaruhi oleh perasaan atau prasangka diri.[2][3][4]
Sememangnya konsep subjektif dan objektif dalam penulisan sejarah mempunyai hubungan yang rapat antara satu sama lain dari segi ideologi, pandangan dan kaedah penulisan.
2.2 Kepentingan Sejarah
2.2.1 Menjadi iktibar dan panduan

Antara kepentingan sejarah ialah sejarah boleh menjadi iktibar dan panduan kepada kehidupan kita pada hari ini. Hal ini dikatakan demikian kerana mereka yang tidak mempelajari sejarah berkemungkinan mengulangnya dan membawa kepada kejatuhan negara. Menurut saranan ahli falsafah, mereka yang melupai sejarah pasti akan mengulanginya. Kesilapan orang terdahulu sewajarnya diambil berat dan bukannya dipandang enteng sahaja kerana natijahnya amat menyedihkan kita. Buktinya, pada zaman pendudukan Jepun, orang kita terdahulu hidup terseksa dan dibunuh tanpa belas kasihan akibat mempercayai janji palsu Jepun.
2.2.2 Menimbulkan semangat patriotisme dan nasionalisme

 Selain itu, sejarah juga dapat menimbulkan semangat patriotisme dan nasionalisme dalam kalangan masyarakat. Semangat ini dapat diwujudkan apabila setiap masyarakat mengargai jasa dan pengorbanan pejuang tanah air yang telah bersusah payah memperjuangkan kemerdekaan demi kesenangan pada hari ini.  
2.2.3 Menyedari kepentingan perpaduan kaum
Kepentingan yang seterusnya ialah masyarakat dapat menyedari kepentingan perpaduan kaum. Hal ini dikatakan demikian kerana kestabilan negara bergantung pada perpaduan masyarakat. Jika rakyat bersatu padu, negara kita akan aman dan stabil. Dengan itu, perpaduan dapat dikekalkan. Negara kita pernah mencatatkan sejarah hitam selepas merdeka iaitu tragedi persalahfahaman antara kaum pada 13 Mei 1969. Tragedi ini meragut banyak nyawa dan perpaduan negara itu ibarat telur di hujung tanduk, Selepas terjadinya peristiwa hitam ini, kita mestilah sentiasa memastikan bahawa antara kaum dipelihara agar tragedi tidak berulang kembali. 
2.2.4 Melahirkan masyarakat yang lebih matang dan berfikiran waras
Sejarah juga dapat melahirkan masyarakat yang lebih matang dan berfikiran waras. Sejarah dipenuhi kisah hidup masyarakat silam. Dengan itu, masyarakat dapat melihat pelbagai perjalanan hidup, keputusan, dan tindakan manusia disamping dapat melihat pelbagai akibat daripada pelbagai perlakuan manusia. Semua hal itu akan menjadi panduan dan pengajaran supaya masyarakat akan mengutip tindakan mulia dan menjauhi tindakan yang pernah membawa kepada kehancuran. Secara tidak langsung, hal ini dapat menimbulkan kesedaran dalam diri setiap masyarakat. 

2.2.5 Mewujudkan jati diri dalam kalangan masyarakat.
Di samping itu, sejarah mampu mewujudkan jati diri dalam kalangan masyarakat. Sejarah mendedahkan ketinggian peradaban dan tamadun nenek moyang kita. Masyarakat akan dapat melihat ketinggian nilai seni, adat resam, dan pemikiran mereka. Masyarakat juga akan sedar dan menghargai warisan bangsa sendiri. Bukan itu sahaja, mereka akan berasa bangga terhadap pencapaian dan kedudukan warisan sendiridan seterusnya membentuk keperibadian sesebuah masyarakat yang mengenali dan memahami bangsa serta mencintai negara.[5]
2.3 Ciri-ciri sejarah

2.3.1 Fakta yang tepat dan benar 
Fakta atau maklumat sejarah bermaksud peristiwa tempat dan tarikh yang dapat dibuktikan kebenarannya berdasarkan sumber yang sahih Fakta sejarah juga tidak boleh direka dan tokok tambah Fakta sejarah juga perlu dipertangungjawabkan dari segi sumber dan kesahihannya. Contohnya. penemuan arkeologi Kota Tampan, Perak membuktikan penempatan awal di negara kita bermula sejak 35,000 tahun dahulu dan pengisytiharan Putrajaya sebagai Wilayah Persekutuan pada 1 Februari 2001
2.3.2 Penting dan bermakna

Bermaksud mengingati tarikh lahir, tarikh sambutan hari kebangsaan, hari guru dan segala kejadian berkaitan dengannya adalah adalah sebahagian daripada sejarah. Setiap orang akan sentiasa mengingati tarikh kelahirannya kerana ia amat masyarakat dan negara. Sebagi contoh, kad pintar amat bermakna kepada kita kerana kad tersebut mengandungi maklumat pengenalan diri, lessen memandu, jenis darah, jenis penyakit yang dihidapi dan sebagainya. Tarikh lahir, tarikh perkahwinan seseorang atau tarikh kematian seseorang yang rapat dengan kita adalah tarikh yang amat bermakna kepada seseorang dan kad akuan Nikah yang dikeluarkan oleh Jabatan Agama Islam juga mengandungi maklumat penting tentang perkahwinan seseorang Majlis seperti Sambutan Hari Guru, Sambutan Hari Pekerja adalah untuk menghargai guru dan pekerja
2.3.3 Sebab dan Akibat
Sejarah juga menjelaskan mengapa sesuatu peristiwa itu berlaku dan kesan daripada peristiwa atau sebab dan akibat Pengkaji sejarah perlu mengkaji perkara di bawah untuk mengetahui sebab dan akibat sesuatu peristiwa apa, siapa, bila, di mana, mengapa,  bagaimana peristiwa itu berlaku. Sebagai contoh, kemasukan kaum imigran Cina dan India ke Tanah Melayu semasa zaman penjajahan British telah mewujudkan masyarakat majmuk di negara ini yang mempunyai budaya dan amalan sendiri.[6]
3 SAINS POLITIK
Sains politik ialah sains sosial yang membincangkan teori dan amalan politik serta penghuraian dan pengupasan sistem dan kelakuan politik. Ahli sains politik menganggap diri sebagai terlibat dalam pendedahan hubungan yang tersirat di sebalik peristiwa dan keadaan politik, dan berdasarkan pendedahan inilah mereka cuba membina prinsip-prinsip am mengenai cara penjalanan dunia politik. Sains politik terdiri daripada beberapa subbidang, seperti: teori politik, dasar awam, politik negara, hubungan antarabangsa, dan politik perbandingan.
Sain politik banyak perkaedahannya, antara disiplin-disiplinnya termasuk teori pilihan rasional, falsafah politik klasik, positivisme, interpretisme, strukturalisme, pascastrukturalisme, behaviouralisme, realisme, pluralisme, dan institunalisme. Sains politik sebagai salah satu cabang sains sosial, menggunakan kaedah dan teknik yang berkenaan dengan jenis-jenis hasil penyelidikan yang dicari: bai sumber primer seperti dokumen bersejarah dan catatan rasmi, mahupun sumber sekunder seperti rencana jurnal ilmiah, penyelidikan tinjauan, analisa statistik, kajian kes dan pembinaan model.

4 HUBUNGAN ANTARABANGSA
Hubungan antarabangsa merupakan cabangan sains politik yang mengkaji hal ehwal luar negeri serta isu-isu global dalam sistem antarabangsa, termasuk peranan negara-negara, pertubuhan antarabangsa, pertubuhan bukan kerajaan (NGO), serta perbadanan multinasional (MNC). Ia merupakan bidang akademik dan dasar awam, dan boleh dianggap sebagai positif atau normatif. Kajian ini bertujuan menganalisis dan membentuk dasar luar negeri bagi sesebuah negara. Hubungan antarabangsa sebagai kajian juga merupakan ilmu pelbagai bidang seperti ekonomi, sejarah, undang-undang, falsafah, geografi, sosiologi, antropologi, psikologi dan kajian budaya. Ia melibatkan jumlah isu yang luas, dari globalisasi serta kesannya terhadap masyarakat dan kedaulatan negeri ke kemampuan ekologi, percambahan senjata nuclear, nasionalisme, pembangunan ekonomi, keganasan berbentuk terorisme, jenayah berorganisasi, keselamatan manusia dan hak asasi manusia
5 SOSIOLOGI
Sosiologi merupakan kajian tentang hukum masyarakat dan proses yang berkenaan dengannya; dan pendek kata sebagai anggota masyarakat).

Sosiologi secara teori sering kali dikaitkan dengan soal-soal manusia dalam masyarakatnya. Sosiologi berminat tentang perangai kita sebagai manusia; atau secara ringkas, mengkaji hubungan antara manusia yang pada awalnya saling tidak kenal kepada suatu peringkat yang lebih proses sosial sejagat
6 MASYARAKAT
6.1 Definisi masyarakat

Masyarakat adalah sejumlah manusia yang merupakan satu kesatuan golongan yang berhubung tetap dan mempunyai kepentingan yang sama. Contohnya adalah keluarga, sekolah dan negara semua dianggap sebagai masyarakat. Definisi lain selain masyarakat ialah sistem sosial atau kesatuan hidup manusia. Istilah inggrisnya adalah society walaupun perkataan masyarakat itu sendiri berasal dari bahasa Arab Syakara yang bermaksud ikut serta. Masyarakat dalam bahasa Arab arab juge bererti saling bergaul dan berinteraksi. [7] 

Secara umum, masyaraakt mengalami proses evolusi dari satu tahap ke satu tahap yang lain. Evolusi ini bermula dengan masyarakat primitive , masyarakat berubah kepada masyarakat yang menternak, masyarakat holtikultur dan masyarakat Bertani. Tahap-tahap ini dikanali sebagai masyarakat tridisional. Masyarakat terus berkembang daripada masyarakat tradisional kepada masyarakat moden seperti masyarakat dalam industry, pascaindustri dan sains dan teknologi. Perkembangannya adalah berbentuk sehala dan berterusan. [8]
6.2 Definisi Masyarakat Menurut Para Ahli
i. Menurut Ralph Linton (1968), masyarakat adalah setiap kelompok manusia yang hidup dan bekerja sama dalam waktu yang relatif lama dan mampu membuat keteraturan dalam kehidupan bersama dan mereka menganggap sebagai satu kesatuan sosial.
ii. Menurut Lucy Mair (1965), masyarakat adalah satu gagasan yang terdiri daripada manusia yang saling berhubung secara kolektif dengan mempunyai hak dan tanggungjawab yang saling mengiktiraf.
iii. Menurut Karl Marx, masyarakat adalah suatu struktur yang menderita suatu ketegangan organisasi atau perkembangan akibat adanya pertentangan antara kelompok-kelompok yang terbagi secara ekonomi
iv. Menurut Koentjaraningrat (1994)masyarakat adalah kesatuan hidup manusia yang berinteraksi
menurut suatu sistem adat istiadat tertentu yang bersifat kontinyu dan terikat oleh suatu rasa identitas yang sama.
6.3 Keperluan mengkaji masyarakat.
6.3.1 Manusia hidup bermasyarakat.

Perlakuan seseorang itu adalah berkait dengan masyarakatnya. Cara hidup kelompok manusia itu memberi kesan dan mempengaruhi masyarakat itu. Contohnya, seseorang yang menghormati orang lain atau rajin bekerja dicermin dan mencerminkan masyarakatnya.
6.3.2 Memahami cara hidup bermasyarakat

Apabila kita mengkaji sesebuah masyarakat, kita akan dapat memahami dengan lebih tepat berbanding daripada membuat spekulasi tanpa sebarang kajian. Pemahaman yang tepat terhadap suatu masyarakat itu membolehkan individu bertingkahlau dan menyesuaikan diri mengikut kehendak masyarakat setempat. Ini mewujudkan keharmonian dalam masyarakat dan sukar untuk melanggar peraturan yang wujud di dalam lingkungan sosialnya.
6.3.3 Memahami budaya dan masyarakat lain

Individu yang telah mengkaji masyarakat lain tidak akan mengalami satu kejutan budaya, tetapi akan lebih bersedia bagi menghadapi perbezaan budaya-budaya lain yang wujud. Contohnya, seseorang yang telah mengkaji cara hidup masyarakat di negara lain yang ingin dilawati akan lebih bersedia dan tidak terkejut dengan budaya yang berlainan di negara lain itu.

6.3.4 Memupuk kerjasama di antara masyarakat.

Perhubungan manusia dengan manusia lain pada masa ini tidak hanya terbatas di kalangan satu masyarakat sahaja tetapi dengan teknologi moden yang ada, perhubungan ini merangkumi masyarakat dunia keseluruhannya. Perhubungan ini penting bagi mengatasi isu-isu global seperti pencemaran, teknologi, perlumbaan senjata dan sebagainya yng memerlukan kerjasama antara masyarakat seluruh dunia. Maka, kajian terhadap masyarakat akan membolehkan kita memahami dan memupuk erjasama dengan sesuatu masyarakat yang lain.[9]
6.4 Ciri-ciri Masyarakat
6.4.1 Masyarakat terdiri daripada manusia yang hidup dalam satu kumpulan

Masyarakat terdiri daripada unit asas iaitu keluarga yang terdiri daripada ibu, bapa dan anak-anak. Ganbungan keluarga ini akhirnya melahirkan kumpulan manusia yang lebih besar yang dikenali sebagai masyarakat. Individu yang tinggal berseorangan tidak dikira sebagai masyarakat kerana tiada hubungan dengan individu yang lain, tiada kerjasama, tiada interaksi dan juga tidak memainkan peranan sebagai anggota masyarakat.

Terdapat beberapa prasyarat yang penting untuk membina satu kelompok masyarakat yang kukuh adalah:
i. Setiap individu sedaar bahawa diri dia adalah sebahagian daripada anggota suatu masyarakat tersebut.

ii. Wujudnya hubungan timbal balik dalam kelompok. Hubungan timbal balik bermaksud anggota dalam kelompok itu saling mempengaruhi, saling berinteraksi, dan saling bergantung dengan anggota yang lain. [10]
iii. Terdapat factor milik bersama seperti sekeluarga, sebangsa, senegara dan seideologi.

iv. Peranan yang dimainkan anggota kelompok untuk mengendalikan kelompok mereka agar berkembang.
6.4.2 Masyarakat melahirkan kebudayaan

Manusia yang hidup di dalam kelompok yang besaar akan menjadi lebih kreatif dan inovatif. Budaya yang terhasil adalah berdasarkan agama, persekitaran dan ras bagi kelompok manusia itu. Setiap masyarakat mempunyai lain budaya terhasil demi memenuhi keperluan hidup harian mereka. Contohnya, orang Sarawak mendiami kawasan hulu sungai atau kawasan pedalaman yang digunakan oleh penduduk Islam persisiran pantai kepada lebih daripada 200 kumpulan suku kaum. Budaya mereka tinggal di rumah panjang, rumah komuniti tradisional yang boleh menempatkan 20 hingga 100 keluarga terhasil. Orang Ulu juga adalah antara etnik di Sarawak mempunyai budaya yang sama tetapi ada sedikit perbezaan seperti rumah panjang mereka yang besar dipenuhi hiasan yang berlebihan dengan mural dan ukiran kayu yang sangat indah. Peralatan mereka dicantikkan dengan hiasan kerja manik yang rumit dan wanita dari golongan bangsawan menutupi badan mereka dengan lukisan tatu yang sangat perinci dan halus. [11]
6.4.3 Masyarakat berubah
Setiap individu boleh dan mudah berubah dan ini menyebabkan masyarakat sentiasa mengalami perubahan merangkumi segala aspek kehidupan seperti bilangan ahli, sistem ekonomi, politik dan sosial. Perubahan ini berlaku bila-bila masa sama ada berlaku secara sedar atau tidak sedar dan secara langsung dan tidak langsung. Perkara ini disebabkan oleh factor migrasi, pertembungan budaya, factor persekitaran dan penjajahan. Contohnya, penemuan baru mungkin akan menyebabkan perubahan kepada masyarakat.
6.4.4 Masyarakat saling berhubung

Masyarakat sentiasa berhubung antara satu sama lain tanpa mengira perhubungan itu di dalam kelompok yang sama atau kelompok yang berlainan. Hubungan ini berlaku secara formal dan juga tidak formal. Perhubungan yang berlaku secara tidak formal adalah seperti ibu dan anak di dalam sesebuah keluarga atau hubungan sesame jiran tertangga. Perhubungan secara formal pula berkait dengan hubungan masyarakat dalam urusan pilitik, sesi pengajaran dan pembeajaran antara guru dan murid dan juga di teempat kerja. Hubungan ini tidak berkira antara pelbagai kaum dan bangsa.
6.4.5 Masyarakat mempunyai pemimpin

Setiap kumpulan tidak dapat bergerak dengan baik jika tiada orang yang memimpin dan bergitu juga kewujudan pemimpin dalam masyarakat. Setiap individu dilahirkan sebagai pemimpin seperti di dalam kalangan keluarga, ketua daerah, ketua negeri dan perdana Menteri. Pemimpin pada masyarakat tradisional kebiasaannya dipilih secara keturunan atau diwaris tetapi pada zaman moden pemimpin dipilih berdasarjan pencapaian, kewibaan serta karisma mereka. Pemilihan pemimpin dalam masyarakat tradisional dikira sebagai bercorak tertutup kerana pemilihan ini melibatkan orang tertentu sahaja.

6.4.6 Stratifikasi sosial

Stratifikasi sosial atau susun lapis masyarakat wujud dalam sesebuah masyarakat kerana anggota masyarakat mempunyai perbezaan dari segi keupayaan masing-masing. Stratifikasi sosial meletakkan seseorang pada kedudukan dan peranan yang harus dimainkannya mengikut kelas. Stratifikasi sosial terbahagi kepada tiga:
6.4.6.1 Kelas 

Merupakan kedudukan seseorang dalam masyarakat beerdasarkan pemilikan harta atau kekayaan seperti orang kaya, kelas atasan dan orang miskin, kelas bawahan.
6.4.6.2 Status

Jangkaan peranan yang dimainkan oleh individu dalam masyarakat seperti penerimaan gelaran iaitu Haji, Dato’, Dr. dan sebagainya.

6.4.6.3 Kasta

Kelas sosial yang keahliannya ditentukan hanya dengan melalui kelahiran dan dalam hidupnya tudak berlaku mobility sosial. Perkara ini dapat dilihat dalam zaman tradisional India yang memecahkan kasta kepada Brahmin, Ksyatria, Vaisya dan Sudra.

6.4.7 Sistem sosial


Istilah sistem bagi masyarakat umumbiasanya ditakrifkan sebagai satu cara untuk melakukan sesuatu. Sistem sosial pada dasarnya terbentuk dari interaksi antara individu yang berkembang. Menurut Robert M.Z. Lawang (1985), isi dari setiap sistem sosial adalah selalu ada hubungan timbal balik yang berterusan.[12] Antara unsur sistem sosial adalah:

i. Keyakinan 
Keyakinan merupakan unsur sistem sosial yang dianggap sebagai pendoman dalam melakukan penerimaan suatu pengetahuan dalam kehidupan setiap kelompok dalam masyarakat. Keyakinan ini biasanya digunakan dalam kelompok masyarakat yang masih tergolong kekurangan dalam segi pengetahuannya sehingga dalam menilai suatu kebenaran dirumuskan melalui keyakinan bersama.

ii. Status dan peranan

Status seerti dengan tanggung jawab, kewajiban serta hak-hak yang sudah ditentukan dalam suatu masyarakat. Pola dan tingkah laku yang diharapkan dari orang-orang pemangku status ini adalah peranan. Peranan-peranan sosial saling berpadu sedemikian rupa sehingga saling tunjang-menunjang secara timbal balik di dalam hal yang berkaitan dengan tugas.

6.4.7.1 Keyakinan 

Keyakinan merupakan unsur sistem sosial yang dianggap sebagai pendoman dalam melakukan penerimaan suatu pengetahuan dalam kehidupan setiap kelompok dalam masyarakat. Keyakinan ini biasanya digunakan dalam kelompok masyarakat yang masih tergolong kekurangan dalam segi pengetahuannya sehingga dalam menilai suatu kebenaran dirumuskan melalui keyakinan bersama.

6.4.7.2 Status dan peranan

Status seerti dengan tanggung jawab, kewajiban serta hak-hak yang sudah ditentukan dalam suatu masyarakat. Pola dan tingkah laku yang diharapkan dari orang-orang pemangku status ini adalah peranan. Peranan-peranan sosial saling berpadu sedemikian rupa sehingga saling tunjang-menunjang secara timbal balik di dalam hal yang berkaitan dengan tugas.
7 KEBUDAYAAN
7.1 Definisi dan konsep kebudayaan

Mengikut takrifan Edward B. Taylor, definisi kebudayaan adalah agak luas mengandungi ilmu pengetahuan, kesenian, kepercayaan, undang-undang, moral, tatasusila, teknologi, adat resam dan lain-lain kebiasaan yang dapat dilihat di sesebuah masyarakat. Mengikut A.L Kroeber dan Clyde Kluckhohn pula, kebudayaan boleh dikonsepsi sebagai pola tingkah laku dan idea yang bersifat implisit dan eksplisit. Implisit adalah pola tingkah laku yang tidak dapat dilihat dengan nyata serta memerlukan tafsiran lanjut untuk memahaminya seperti ideologi, adat resam dan sebagainya. Eksplisit pula adalah perlakuan yang boleh dilihat secara langsung seperti cara makan dan cara berpakaian. Kebudayaan juga terdiri daripada budaya material dan budaya bukan material. Budaya material adalah budaya yang mempunyai sifat fizikal iaitu boleh dilihat, disentuh dan dirasa seperti komputer, telefon bimbit. Budaya bukan material pula adalah budaya yang berbentuk abstrak seperti teori, formula, falsafah dan ideologi. Sebenarnya, terdapat 9 ciri-cri kebudayaan yang perlu ditahui iaitu dipelajari, dikongsi, diwarisi, berubah, sejagat, simbolik, system perlambangan, berpola dan berstruktur, pandangan dunia.

7.2 Ciri-ciri kebudayaan
7.2.1 Dipelajari

Tidak dapat dinafikan bahawa manusia tidak akan mempunyai ilmu kebudayaan dengan semula jadi tetapi perlu dipelajari dari pelbagai unit seperti keluarga, jiran, institusi dan persekitaran kita. Terdapat banyak proses untuk mempelajari budaya iaitu difusi, adaptasi, asimilasi, akulturasi dan juga integrasi. Pembelajaran budaya juga boleh dibahagi kepada beberapa jenis iaitu disedari, tidak disedari, secara langsung, tidak langsung, formal dan tidak formal.

Gambar 1: Budaya dapat diepajari dari keluarga, sekolah(institusi) dan kawan-kawan( persekitaran)

       


7.2.2 Dikongsi
Sesuatu perlakuaan tidak boleh dianggap sebagai budaya jika hanya seorang sahaja yang mengamalkannya. Oleh itu, unsur-unsur budaya perlu dikongsi oleh anggotanya dalam sesebuah masyarakat. Ini menjelaskan bahawa bahawa setiap perlakuan perlu dijadi sebagai milik bersama oleh anggota masyarakat dengan pelbagai cara iaitu dilakukan, disokong, dirasai dan juga diiktiraf.

7.2.3 Berubah

Perkembangan manusia juga boleh menyebabkan perubahan budaya. Ini telah menyebabkan budaya sentiasa mengalami perubahan disebabkan kecepatan perkembangan manusia hari ini. Perkembangan manusia merujukan kepada pertambahan anggota masyarakat, keiniginan dan keperluan manusia, penghasilan teknologi baru, perubahan alam sekitar, penyerapan budaya dan juga konflik yang berlaku dalam masyarakat.
7.2.4 Sejagat
Budaya boleh dikatakan bersifat sejagat atau universal kerana semua masyarakat di dunia ini mempunyai budaya mereka masing-masing. Faktor- faktor yang menyebabkan perbezaan kebudayaan setiap masyarakat adalah alam semula jadi, pengaruh luar dan juga tahap penyesuaian anggota. Contohnya, setiap masyarakat mempunyai makanan tradisional dan juga bahasa sendiri. Mengikut Clyde Kluckhohn, terdapat tujuh unsur yang dapat dilihat di semua kebudayaaan iaitu kelengkapan hidup manusia, peralatan, system social, Bahasa, kesenian, pengetahuan dan juga mata pencarian hidup.
7.2.5 Simbolik
Simbolik dalam budaya membawa maksud kepada pendokong kepada sesuatu unsur budaya tersebut. Contohnya, warna merah merupakan simbolik kepada semua orang cina bahawa perayaan, iaitu angpau orang cina yang berwarna merah, denglong yang berwarna merah semasa hari perayaan orang cina. Bagi orang melayu pula, warna hijau pula adalah simbolik warna kepada mereka semasa menyambut hari perayaan melayu.

	           
                                  

              Gambar 2: Perbezaan warna simbolik bagi angpau antara cina dan melayu

                                            


7.2.6 Sistem perlembagaan
Sistem perlambangan pula membawa maksud bahawa tertentu kepadanya anggotanya, difahami dan dihormati oleh anggota masyarakat yang mendokong budaya tersebut. Sistem perlambangan dapat dibahagi kepada lambing dan isyarat. Lambang bersifat arbitrary dan mempunyai makna tertentu mengikut kelompok masyarakat manakala isyarat merupakan objek dan perlakuan dalam budaya yang memberikan arahan tertentu seperti menggamitkan tangan membawa maksud mengarahkan seseorang untuk datang ke arahnya.

                            Gambar 3: Lambang bagi Malaysia

                


7.2.7 Berpola dan Berstruktur

Budaya juga mempunyai sifat pola dan struktur yang bermaksud kebudayaan itu mempunyai corak dan susunan yang tersendiri. Terdapat pelbagai struktur seperti system perundangan, sistem kekeluargaan, sistem pemerintahan dan sebagainya. Contohnya, kekeluarga dalam cina terdiri daripada Hok Kian, Twe Jiu, Ke Jia yang mempunyai bahasa dan system kekeluargaan masing-masing.

7.3 Pandangan dunia (World view)

Kehidupan dalam alam semula jadi telah memberikan manusia idea untuk memberi tafsiran terhadap alam sekeliling ke dalam kehidupan mereka. Tafsiran seperti tatabahasa dan juga peribahasa telah dicipta oleh setiap budaya masyarakat masing-masing. Contohnya, pokok pisang yang berbuah sekali telah mendorong peribahasa seperti ‘Pisang tidak akan berbuah dua kali’ yang membawa maksud orang tidak akan bersalah dua kali atau ditipu dua kali. Bagi masyarakat cina, mereka juga mempunyai pandangan dunia seperti tidak meninggalkan sisa makanan di pinggang iaitu membawa maksud sesuatu kerja mesti tidak lewat tetapi patut siap sampai habis.

7.4 Budaya tradisional bagi masyarakat Malaysia.

Malaysia terdiri daripada tiga kaum besar iaitu melayu, cina dan india. Setiap kaum tersebut mempunyai budaya masing-masing. Sebagai rakyat Malysia, kita mesti memahami dan menghormati budaya kaum lain.

7.4.1 Melayu

Bagi masyarakat Melayu, mereka mengamalkan budaya bersalam dengan jabat tangan dan mencium tangan. Bagi makanan tradisional orang melayu seperti nasi lemak, lemang, tapai, belacan, rending, putu piring, dodol-dodol, otak-otak dan sebagainya. Bagi menyambut hari raya mereka, mereka akan berpuasa sepanjang 4 minggu iaitu satu bulan, dalam masa ini mereka tidak dibenarkan makan dan minum sampai buka puasa kecuali budak-budak, orang tua dan orang sakit. Semasa hari perayaan melayu, mereka akan berpakai pakaian tradisional iaitu baju Melayu bagi lelaki dan baju kurung untuk perempuan bagi menziarahi rumah saudara-saudari dan juga rumah kawan. Juga terdapat banyak jenis peralatan muzik bagi orang melayu seperti gambus, gendang, kompang dan serunai.

             Gambar 4 menunjukan contoh bersalam, pakaian dan makanan tradisional bagi orang melayu

                         


7.4.2 Orang Cina

Bagi masyarakat cina, mereka juga mengamalkan budaya bersalam dengan cara gongshou dan juga bertunduk. Terdapat banyak makanan tradisional cina seperti char kway teow, kuih bakul, jiaozi, kuih bulan, yee sang, kuih chang, tan yuang dan sebagainya. Bagi menyambut hari raya, mereka akan membersihkan rumah dahulu disebabkan pantang larang mereka. Semasa hari perayaan cina, mereka akan berpakai pakaian baru atau pakaian tradisional seperti samfoo untuk lelaki dan cheongsam bagi wanita dan mereka akan menukar angpau bagi orang yang telah berkahwin dan makan yee sang pada hari pertama tahun baru cina. Juga terdapat banyak jenis peralatan muzik bagi orang cina seperti pipa, guzheng, erh hu dan yangqin.

Gambar 5 menunjukkan makanan , baju dan cara bersalam tradisional bagi orang cina

                


7.4.3 Orang India

Bagi masyarakat India, cara mereka bersalam adalah dengan mengatupkan kedua tangan dalam posisi seperti berdoa dan sedikit menundukkan kepala, seraya mengucapkan “Namaste” yang bermaksud salam. Terdapat juga banyak makanan tradisional orang india iaitu tosai, idli, vadai, putumayam, murukku, nasi daun pisang dan sebagainya. Semasa menyambut hari perayaan india, mereka akan berpakai pakaian tradisional seperti dhoti bagi lelaki dan sari bagi perempuan. Semasa Deepavali, mereka akan menjalani mandi minyak yang melambangkan penyucian badan dan semangat dan selepas ini mereka akan mengunjungi kuil dimana patung dewa Hindu akandikalungkan dengan kalungan bunga. Juga terdapat banayk jenis peralatan muzik orang india iaitu tanpura, sitar, dholak dan tabla.

               Gambar 6 menunjukan makanan, pakaian dan peralatan muzik tradisional bagi orang india.

                           


7.5 Kepentingan mengamalkan budaya tradisional masing-masing.

Tidak dapat dinafikan budaya tradisional setiap masyarakat telah pun dicipta dan diwarisi oleh nenek moyang mereka. Ini adalah amat penting untuk mengamalkan budaya masing-masing supaya tidak dilupakan oleh generasi yang akan datang. Selain itu, orang yang mengamalkan budaya tradisional juga dapat belajar nilai-nilai murni yang baik dengan orang lain kerana semua perbuatan dari budaya tradisional adalah baik. Oleh itu, kita mesti mengamalkan budaya tradisional sendiri supaya dapat hidup dengan lebih baik.

8 RAS
RAS adalah merujuk kepada sekumpulan manusia yabg memiliki ciri-ciri fizikal yang diwarisi secara genetic. Terdapat tiga ras yang dominen iaitu Caucasian (kulit putih), Negroid (kulit hitam) dan Mongoloid (kulit kuning). Warna kulit merupakan ciri utama bagi menentukan ras seseorang. Rupa bentuk fizikal seperti rabut, paras wajah, bentuk kepala dan kumpulan darah juga digunakan untuk menentukan ras. Walau bagaimanapun hasil daripada evolusi manusia telah menyebabkan wujudnya pertindihan sebahagian kriteria antara ras. Oleh itu sangat sukar untuk membuat perbezaan yang tepat. Sebagai contoh, kumpulan Polyneian memiliki rupa paras yang mengelirukan. Mitos eas ini telah digunakan bagi menentukan perasan keagungan sesebuah golongan ras. [13] 
8.1  Asal-usul (Caucasian)
Semuanya bermula pada 40.000 tahum dahulu, dimana masyarakat yang berasal dari Afrika mula berhijrah ke pelbagai pelusuk dunia. Manakala segelintir daripada mereka telah berpindah ke Barat dan menuju ke arah eropah dengan melalui daerah Sepanyol. Namun waktu itu mereka belum memiliki kulit putih dan mata yang berwarna biru. [14] 
8.2  Asal-usul mata berwarna biru
Berdasarkan penelitian ahli arkeologi, manusia mata berwarna biru pertama kalinya muncul pada 10.000 hingga 5.000 tahun sebelum masihi di kawasan eropah. Mata unik itu dimiliki oleh puak pemburu (Maori) pertama eropah pada zaman Mesolitik. Warna biru di mata mereka muncul setelah terjadi mutasi genetik yang disebut OCA2. Namun, puak Maori eropah masih lagi berkulit gelap.

8.3  Kemunculan masyarakat berkulit putih
Akibat faktor semula jadi, beberapa jasad manusia telah berubah menjadi mumia secara semulajadinya. Mumia tersebut ditemui oleh ahli arkeologi yang berada di selatan Sweeden, di daerah Motala. Menariknya, mumia tersebut mempunyai ciri-ciri yang unik iaitu berkulit putih atau cerah. Seterusnya, 7 jasad mumia berkulit putih yang berjaya digali itu dianggarkan berasal pada tahun 7.700 lalu atau pada 5.700 tahun sebelum masihi. Daripada hasil kajian oleh ahli saintis, mereka telah menemukan sebuah genetik yang diperolehi dari jasad mumia tersebut yang berpotensi membuat kulit menjadi putih, iaitu genetik SLC24A5 dan SLC45A2. Selain itu, hasil penggalian di daerah Motala itu juga telah menemui beberapa tubuh manusia pra sejarah lain yang memiliki rambut perang dan mata yang berwarna biru. [15] 
8.4  Kewujudan Caucasian
Menariknya, genetik SLC24A5 ini telah disebarkan oleh manusia pra sejarah yang berasal dari Timur Tengah. Oleh itu, para pengkaji beranggapan bahawa masyarakat pada zaman itu mempunyai hubungan dengan puak Maori. Hasilnya, wujudlah RAS baru manusia yang berkulit putih, berambut perang, dan bermata biru. Dengan mempunyai kulit yang cerah, ras baru tersebut memiliki keistimewaan dimana kulit tersebut sesuai dengan iklim sejuk atau pencahayaan matahari yang sedikit iaitu di kawasan benua eropah. Kulit putih mereka mampu mencegah kekurangan vitamin D di kawasan yang minimum sinar ultraviolet. Akhirnya, kelebihan itu membuatkan masyarakat berkulit putih semakin bertambah banyak dan berhijrah ke eropah tengah dan selatan. Seterunya, bangsa eropah mula bertambah tinggi sejak 8000 tahun lalu. Hal itu dikuatkan dengan kedatangan bangsa Yamnaya yang berasal dari kawasan Rusia dan Ukrain sekitar 4.800 tahun silam. Bangsa Yamnaya dikenali sebagai RAS manusia yang memiliki potensi paling besar memiliki tubuh paling tinggi.
8.5  Asal-usul (Mongoloid)

Sekitar 200.000 tahun yang lalu, di Afrika Timur kelompok pra homo mula berevolusi menuju homosapiens (manusia modern). Sekitar 100.000 tahun yang lalu, kelompok homosapiens memasuki Asia Selatan dan sekitar 70.000 tahun yang lalu mereka hadir di Cina selatan. Lalu pada 40.000 tahun yang lalu, mereka memasuki eropah dan jenis generasi tersebut dinamakan "Cro-Magnon". Sekitar 55.000 manusia dari Asia selatan telah berhijrah ke Australia, tetapi semua kelompok-kelompok ini berbeza dengan yang ada pada masa kini di Cina dan Eropah, tetapi ianya lebih hampir dengan Aborigin Australia. [16]  Sekitar 8.000 tahun yang lalu, seluruh Asia tenggara (Indochina, Indonesia dan Filipina) yang dihuni oleh orang-orang berkulit gelap yang sangat mirip dengan Papua New Guinea dan banyak suku India selatan. Ini adalah ras yang berbeza dari kulit Hitam Asia, kemudian berlaku migrasi oleh masyarakat (Malayo-Polynesia) Austronesia yang memiliki ras Mongoloid yang berasal dari Taiwan. Kemudian dari Taiwan, mereka masuk ke Indochina, Filipina, Indonesia, dan semua kepulauan di Pasifik.
8.6 Evolusi RAS Mongoloid di Nusantara

Perlu dinyatakan di sini bahwa orang Yunnan itu adalah daripada kelompok Mongoloid, iaitu salah satu antara tiga jenis terbesar manusia di seluruh dunia. Dua lagi ialah Negroid dan Caucasian. Namun, ada dua kelompok manusia lagi yang tidak dapat dimasukkan ke dalam salah satu anatara tiga yang tadi, iaitu Khoisanoid dan Australomerlanesoid. Manusia jenis Australomerlanesoid ini terdapat di Asia Tenggara – daratan dan kepulauannya, demikian juga wujud manusia jenis Mongoloid. Manusia Australomerlanesoid terdapat di Irian, Maluku, NusaTenggara Timur, Australia dan pulau-pulau di Pasifik Selatan dan juga di Filipina, Jawa, Kalimantan, Sumatera, Semenanjung Tanah Melayu, Thailand Vietnam dan di tempat-tempat lain di daratan Asia Tenggara. Pada pendapat ahli arkeologi, Irian ddalah pusat manusia Australomerlanesoid, kerana di sini terdapat kerencaman bahsa dan budayanya, dan sampai sekarang masih ada kumpulan manusia di sini yang masih tahap zaman batu. [17] 
Kaum Melayu termasuk dalam ke dalam Mongolid Selatan tetapi tidak sepenuhnya kerana terdapat perbezaan dengan ras Mongoloid asli. Ras Mongoloid terbahagi kepada dua pecahan iaitu Mongolid Utara dan Mongoloid selatan. Ahli sejarah mempercayai bahawa kaum melayu itu adalah hasil percampuran daripada Mongoloid dengan Australomerlanesoid dan menjadi Malayoid. Namun, unsur Mongoloid lebih dominan. Walaupun begitu, Mongoloid disini ialah Mongoloid Selatan dan bukan Utara. Dengan itu perpindahan manusia dari utara ke rantau kepulauan Asia Tenggara tidaklah dominan sehingga menggerhanakan kewujudan mongoloid Selatan dan Australomerlanesoid yang telah lama berada di Asia Tenggara. Buktinya ialah bahan-bahan tinggalan, artifak dan sejarah lain yang disebut di atas. Ras Mongoloid memiliki ciri-ciri kulit warna kuning sawa matang, rambut lurus, bulu di badan yang sedikit, dan mata yang sepet
8.7 Asal-usul (Negroid)
Orang Negrito atau Orang Semang merupakan penduduk yang paling awal di Kepulauan Melayu dan merupakan salah satu kaum Orang Asli di Malaysia. Mereka dipercayai hadir di rantau nusantara sejak 1000 SM berdasarkan penerokaan arkeologi di Gua Cha, Kelantan. Daripada orang Negrito telah diperturunkan orang Semang yang mempunyai ciri-ciri fizikal berkulit gelap, berambut kerinting, bermata bundar, berhidung lebar, berbibir penuh, serta saiz badan yang pendek. Di Kedah dan Perak, mereka dikenali sebagai orang-orang Semang dan di Kelantan sebagai orang-orang Pangan. Orang-orang Negrito mempunyai tubuh badan yang kecil dan berambut kerinting.
8.8 Sejarah taburan
Orang-orang Negrito juga terdapat di Filipina, dan Australia. Orang-orang Negrito yang terdapat di Filipina dikenali sebagai Aetas, dan mereka yang terdapat di Australia dikenali sebagai Orang Hitam. Orang Negrito juga menggemari lemang, sama seperti suku Semai. Orang Negrito merupakan beberapa kelas kelompok etnik yang mendiami bahagian terpencil di Asia Tenggara. Populasi masa kini mereka termasuk 12 kaum Andamanese di Kepulauan Andaman, enam suku Semang di Malaysia, orang Mani di Thailand, orang Aeta, orang Ati, dan 30 suku kaum etnik Filipina. Laporan dari pedagang British turut mengatakan mengenai orang negrito di Borneo (Sarawak). [18] Orang Negrito merupakan populasi manusia yang paling berbeza dari segi genetik berbanding Afrika pada kebanyakan Locus/loci yang dikaji sehingga kini, kecuali bagi MC1R, yang merupakan kod bagi kulit gelap. Mereka juga telah dibuktikan sebagai berpisah awal dari orang Asia, mencadangkan bahawa mereka sama ada yang terselamat dari keturunan penduduk awal migrasi dari Afrika, biasanya dikenali sebagai Proto-Australoid, atau mereka merupakan keturunan dari populasi pengasas manusia moden. 

Orang-orang asli daripada suku kaum Negrito,Senoi dan Melayu Asli dianggap sebagai penduduk asal kawasan Kepulauan Melayu. Ini bermaksud penduduk asal di Tanah Melayu dan kawasan kepulauan yang lain terdiri daripada pelbagai suku kaum. Tidak hairanlah terdapat orang Melayu dari keturuan Banjar, Boyan, Bugis, Jawa, Kampar, Kerinci, Mendaling, Minangkabau, Rawa, Johor-Riau yang mendiami daerah-daerah tertentu di Kepulauan Melayu. Kajian oleh Wilkinson dalam Peninsular Malays dan juga History of Perak menjelaskan tentang hunungan yang baik wujud antara orang Melayu yang mendiamai kawasan pantai dengan orang Sakai di kawasan pedalaman. Antara barangan utama yang dibawa oleh Sakai ini ialah rotan, gutta, wax, ivory dan lain-lain hasil hutan. Orang Sakai ini juga menjadi tenaga pekerja. Walau bagaimanapun, perkembanagan di Perak dan bertambah ramainya orang Melayu telah menyebabkan orang Sakai ini “had [been] driven to the hills and jungle of the interior”. Orang Sakai ini mempunyai sumbanagan yang sangat besar dalam masyarakat Melayu Perak. Contoh yang ketara ialah perkataan pawang yang berasal daripada dialek orang Sakai. [19] 
9 ETNIK
Etnik dapat dikelaskan melalui perbezaan budaya. Etnik sering berbeza berdasarkan ciri budaya sepertiadat resam, pola keluarga, pakaian, pandanganmengenai kecantikan, orientasi politik, kegiatan ekonomidan hiburan. Di Malaysia, orang melayu, india, cina, kadazan dusun, melanau dan pelbagai lagi dianggapsebagai etnik. Etnik pada dasarnya bersifat etnosentrik, iaitu mengangap ciri-ciri budayanya sebagaiwajar, betul dan lebih utama daripada budaya etnik lain yang dipandang rendah serta dianggap ganjilataupun berada pada tahap rendah atau tidak bermoral.Konsep etnik membentuk konsep etnisiti dan etnosentrisme. Etnisiti merujuk kepada rasa kekitaansesuatu kumpulan etnik tertentu. Hal ini bererti wujudnya satu kebudayaan atau sub budaya yang jelasyang menyatukan anggotanya dengan satu sejarah, nilai, sikap dan tingkah laku yang sama.Etnosentrisme pula merujuk kepada kepercayaan atau rasa bangga yang wujud dalam kalangan anggotasesebuah kelompok etnik bahawa budaya dan etnisiti mereka adalah jauh lebih baik dan hebat daripadakelompok lain. Etnosentrisme juga membawa makna suatu perspektif yang melihat kelompok etnik lainmenerusi lensa dan kaca mata etnik sendiri. [20] 
10 ETNISITI & ETNISENTRISME

Konsep etnik membentuk konsep etnisiti dan etnosentrisme. Etnisiti merujuk kepada rasa kekitaan sesuatu kumpulan etnik tertentu. Hal ini bererti wujudnya satu kebudayaan atau sub budaya yang jelas yang menyatukan anggotanya dengan satu sejarah, nilai, sikap dan tingkah laku yang sama. Etnosentrisme pula merujuk kepada kepercayaan atau rasa bangga yang wujud dalam kalangan anggota sesebuah kelompok etnik bahawa budaya dan etnisiti mereka adalah jauh lebih baik dan hebat daripada kelompok lain. Etnosentrisme juga membawa makna suatu perspektif yang melihat kelompok etnik lain menerusi lensa dan kaca mata etnik sendiri.
11 JARAK SOSIAL

Jarak sosial merujuk kepada pengasingan secara fizikal atau emosi antara individu yang mempunyai perbezaan tanggapan. Jarak sosial boleh wujud akibat sikap negative terhadap kelompok lain. Kewujudan jarak sosial disebabkan oleh ketiadaan interaksi sosial di antara kelompok kerana perbezaan tempat tinggal, pekerjaan, Bahasa, agama, adat resam dan perbezaan etnik.
12 INTEGRASI

Definisi Integrasi menurut Weiner (1944:55) berpendapat integrasi sosial di definisikan sebagai satu proses yang menyatukan kumpulan-kumpulan yang berasingan dari segi budaya dan sosial menjadi satu ‘territotial unit’ dan membentuk perpaduan nasional. Menurut Schermerhon (1970:12) integrasi merupakan usaha menyatukan unit-unit kecil atau golongan minoriti ke dalam satu masyarakat yang dominan dari segi sosiol, budaya dan falsafahnya. Dalam sesebuah negara yang mempunyai masyarakat majmuk, masalah integrasi adalah satu masalah yang besar. Perbezaan-perbezaan yang wujud diantara kaum-kaum boleh menimbulkan tegangan dan mengancam keselamatan negara Contoh: Peristiwa 13 Mei 1969 dilihat sebagai kemuncak manifestasi masalah integrasi nasional.

13 AKOMODASI

Akonodasi merupakan proses yang menyebabkan setiap kumpulan etnik menyedari serta menghormati norma dan nilai kumpulan etnik lain dan tetap dan tetap mempertahankan budaya hidup masing-masing. Konsep ini diwakili oleh formula A+B+C = A+B+C, disini A, B dan C merujuk kepada budaya. Pelbagai kumpulan etnik hidup secara harmonis dan menghormati antara satu sama lain. Pada peringkat pemerintahan pusat, setiap etnik mempunyai wakil dalam bidang ekonomi dan pendidikan dan mereka saling bergantung. Konsep ini begitu meluas diamalkan di Malaysia kerana setiap kumpulan etnik bebas mengamalkan budaya mereka dalam keadaan harmoni. Jika dilihat di luar Malaysia, Switzerland ialah negara yang mempunyai hubungan etnik yang mempunuyai Akomodasi kerana etnik Jerman, Perancis dan Itali saling membuat penyesuaian antara mereka.

14 ASIMILASI
Asimilasi merupakan satu proses percantuman dan penyatuan antara kumpulan etnik berlainan budaya sehingga membentuk satu kelompok dengan kebudayaan dan identiti yang sama. Menurut Vander Zanden (seorang ahli sosiologi) asimilasi ialah satu proses dalam mana kelompok-kelompok yang berfikir, berperasaan dan bertindak secara berlainan, menjadi satu dalam kesatuan sosial serta budaya yang sama. Asimilasi mutlak atau sempurna menyebabkan berlakunya penghapusan penuh perbezaan dari segi kebudayaan dan identiti. konsep ini diwakili dengan formula A+B+C =A, disini A dalam hal ini mewakili golongan dominan smentara B dan C mewakili kumpulan etnik minoriti. Contohnya, orang melayu di Thailand telah mengalami proses asimilasi yang menyebabkan nama, bahasa dan hampir semua aspek cara hidup mereka (kecuali agama) telah disatukan dengan amalan dan cara hidup orang Thai. Di Malaysia, apa yang berlaku keatas masyarakat Jawa, Cina Kelantan, Baba dan Nyonya merupakan contoh berlakunya proses asimilasi.
15 AKULTURASI
Akulturasi merupakan satu proses penerimaan unsur kebudayaan dalam kalangan individu atau kelompok dari sesuatu kebudayaan lain yang berbeza. Akulturasi terjadi apabila satu kelompok manusia dengan kebudayaan tertentu dihadapkan dengan unsur dari suatu kebudayaan asing yang berbeza sehingga unsur kebudayaan asing itu akhirnya diterima dan diolah dalam kebudayaan sendiri. Berbeza dengan proses asimilasi, proses akulturasi tidak menyebabkan masyarakat kehilangan identiti asal masyarakat penerima.
16 DISKRIMINASI & PRASANGKA

Diskriminasi satu proses apabila ahli sesuatu kumpulan atau kategori dalam masyarakat dinafikan hak untuk mendapat layanan yang saksama dari segi undang-undang dan hak untuk menikmati manfaat sosial yang lain. Ia juga bermaksud layanan yang berlainan diberi kepada individu dan kumpulan disebabkan faktor ras, agama dan jantina. Kaitan antara diskriminasi dan prasangka. Prasangka boleh wujud tanpa diskriminasi. Diskriminasi boleh wujud tanpa prasangka. Diskriminasi boleh menjadi penyebab kepada prasangka. Prasangka dan diskriminasi lazimnya saling menguatkan antara satu sama lain.
17 STEREOTAIP
Stereotaip merupakan satu fahaman sesebuah kelompok dengan melabelkan kelompok yang lain berdasarkan sikap, perbuatan serta fahaman seseorang individu daripa kelompok tersebut. Sebagai contoh, dalam kajian Gaalup yang dibuat terhadap 1,007 responden yang terdiri daripada orang dewasa Amerika mendapati mereka enggan berjiran dengan dengan orang Islam. Ini kerana mereka berpendapat orang Islam bersifat akstrimis. [21] 

18 PENUTUP

Akhirnya, semua masyarakat perlulah mengamalkan budaya yang baik dan mengetahui sejarah negara sendiri terutama bagi rakyat Malaysia yang berbilang kaum. Ini adalah kerana perselisihan antara kaum akan sentiasa berlaku sekiranya masyarakat tidak mengamalkan budaya yang baik dan tidak menghormati kaum yang lain. Rakyat Malaysia juga mestilah mengetahui sejarah supaya tragedi dan kesilapan yang lalu dapat dielakkan. Contohnya tragedi hitam pada 13 Mei 1969, pembunuhan antara kaum cina dan melayu telah berlaku disebabkan perselisihan antara kaum yang telah menyebabkan banyak orang dibunuh dalam hari tersebut. Oleh itu masyarakat seharusnya mengambil iktibar dari sejarah ini dan mengelakkan tragedi tersebut daripada berulang kembali. Rakyat Malaysia juga perlulah mengamalkan budaya yang baik dan mengelakkan diri dari budaya barat yang boleh membawa kesan negatif kepada diri sendiri, masyarakat dan negara. Oleh itu, masyarakat terutamanya gologan muda perlulah mengelakkan diri daripada terpengaruh dengan budaya barat. Dengan ini, masyarakat yang mempunyai budaya yang baik dan bersemangat patriotik dapat dilahirkan dan seterusnya memajukan negara serta merealisasi wawasan 2020 dalam masa yang singkat seperti yang sering dikatakan oleh perdana menteri kita iaitu Tun.Dr Mahathir.

